  ԱՄՓՈՓԱԹԵՐԹ 3
«Փոքր ՀԷԿ-երի կառուցման և շահագործման համար շրջակա միջավայրի վրա ազդեցության գնահատման չափորոշիչներ հաստատելու մասին» ՀՀ կառավարության որոշման նախագծի վերաբերյալ  շահագրգիռ մարմինների առաջարկությունների և առարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էներգետիկ ենթակառուցվածքների և բնական պաշարների նախարարություն
30.08.2017թ.

N 03/22.3/4961-17 գրություն
	Նախագծի վերաբերյալ ՀՀ էներգետիկ ենթակառուցվածքների և բնական պաշարների նախարարությունը մնում է իր կարծիքին, բացառությամբ Նախագծի հավելվածի 2-րդ կետի 3-րդ ենթակետով սահմանվող գետի ծանրաբեռնվածության 40 տոկոս ցուցանիշի վերաբերյալ մեր կողմից ներկայացված առարկության:
	Ընդունվել է:

	Նախագծի հավելվածը լրացվել է 4-րդ կետով:



	ՀՀ հանրային ծառայությունները կարգավորող 

Հանձնաժողով

01.09.2017թ.

N ՌՆ/2.3-56/677-17 գրություն
	ՀՀ հանրային ծառայությունները կարգավորող Հանձնաժողովը հայտնում է, որ հանձնաժողովի 2017 թվականի օգոստոսի 4-ի №ՌՆ/2.3-56/588-17 գրության 3-րդ կետի վերաբերյալ ներկայացված պարզաբանումները լրացուցիչ հստակեցման կարիք ունեն, մասնավորպես՝ տվյալ չափորոշիչները չեն պարունակում հաշվարկման մեխանիզմներ կամ հղումներ համապատասխան իրավական ակտերին։
Միևնույն ժամանակ, հաշվի առնելով, որ համաձայն ներկայացված պարզաբանումների` Նախագծով սահմանվող չափորոշիչները կիրառվելու են շրջակա միջավայրի վրա ազդեցության գնահատման ժամանակ, ինչը ենթադրում է արդեն իսկ ջրօգտագործման թույլտվություն, էլեկտրական էներգիայի (հզորության) արտադրության լիցենզիա ստացած և նախագիծ իրականացրած տնտեսվարող սուբյեկտների իրավունքների հնարավոր սահմանափակում` այն դեպքում, երբ վերջիններիս կողմից կատարվել են բավականաչափ ներդրումներ։ Ուստի, անհրաժեշտ է նշված չափորոշիչները (մասնավորապես՝ Նախագծի հավելվածի 2-րդ կետով սահմանված ջրառին առնչվող 1-6 չափորոշիչները) կիրառել ջրօգտագործման թույլտվության տրամադրման հայտերը քննարկելիս։
	  Ընդունվել է:
Չի ընդունվել:
	Նախագծի հավելվածը լրացվել է 4-րդ կետով:
Նախագծի հավելվածի 2-րդ կետի 1-6 ենթակետերի վերաբերյալ հայտնում եմ, որ ջրօգտագործման թույլտվության տրամադրման հայտերը քննարկելիս չի դիտարկվում Կարմիր գրքում գրանցված և/կամ տեղանքին բնորոշ էնդեմիկ ձկնատեսակների, դրանց   ձվադրավայրերի և ջրային բույսերի առկայությունը: 

Ջրօգտագործման թույլտվության տրամադրման հայտերը քննարկելիս չի դիտարկվում գետի ծանրաբեռնվածությունը դերիվացիոն խողովակներով, քանի որ ներկայումս այն օրենսդրությամբ կարգավորված չէ, որով էլ պայմանավորված է չափորոշչի սահմանման անհրաժեշտությունը:
ՇՄԱԳ իրականացնելիս՝ ջրաէկոհամակարգի պահպանությունը և հավասարակշռությունը ապահովելու համար,  առանցքային և կարևորագույն ցուցանիշներից մեկը համարվում է էկոլոգիական թողքը և դրա սահմանումը որպես չափորոշիչ պարտադիր է (նախագծում կատարվել է մասնակի փոփոխություն):

Ներկայումս ջրային ռեսուրսների պահպանման գոտիների սահմանումը որպես չափորոշիչ պարտադիր է, քանի որ ջրաէկոհամակարգերի սանիտարական պահպանման գոտիների քարտեզների մշակումը ընթացքի մեջ է և ներառվելու է համապատասխան ջրավազանային կառավարման պլանի մեջ (ՀՀ  կառավարության  2017 թ. հոկտեմբերի 26-ի նիստի N 45 արձանագրային  որոշման 2-րդ հավելվածի IV մասի 1-ին կետի 2-րդ ենթակետ):

Միաժամանակ հայտնում եմ, որ ներկայումս ջրաէկոհամակարգերի սանիտարական պահպանման գոտիների չափորոշիչները կիրառվում են համաձայն ՀՀ կառավարության 2005թ. հունվարի 20-ի N 64-ն որոշման, իսկ քարտեզների առկայության դեպքում այդ չափորոշիչները կիրառվելու են հաշվի առնելով յուրաքանչյուր գետավազանի համար սահմանված առանձնահատկությունները, չափորոշիչները:   

	ՕԿԱԿ
20.10.2017թ. N 02/24.10/23336-17 գրություն
	 Առաջարկվում է փոքր հիդրոէլեկտրակայանների կառուցման և շահագործման համար շրջակա միջավայրի վրա ազդեցության գնահատման չափորոշիչների`

1) 2-րդ կետի 1-ին ենթակետը շարադրել հետևյալ խմբագրությամբ՝
«Գետի տվյալ հատվածում կարմիր գրքում գրանցված ձկնատեսակների և ջրային բույսերի՝ հիդրոֆիտների առկայություն»:
Հիմնավորում 

    Փոքր հիդրոէլեկտրակայանների կառուցումը և շահագործումը կարող է վնաս հասցնել տվյալ տարածքի էկոհամակարգին, այդ թվում՝ հիդրոֆիտների բնականոն աճին և բազմացմանը: 

Աղբյուր՝ 

http://www.ieahydro.org/publications/
2) 2-րդ կետի 2-րդ ենթակետը շարադրել հետևյալ խմբագրությամբ՝

«Գետի տվյալ հատվածում տեղանքին բնորոշ էնդեմիկ ձկնատեսակների ձվադրավայրերի և ջրային բույսերի՝ հիդրոֆիտների առկայություն»:

Հիմնավորում 

    Փոքր հիդրոէլեկտրակայանների կառուցումը և շահագործումը կարող է վնաս հասցնել տվյալ տարածքի էկոհամակարգին, այդ թվում՝ հիդրոֆիտների բնականոն աճին և բազմացմանը: 

Աղբյուր՝ 

http://www.ieahydro.org/publications/
3) Չափորոշիչների ցանկում ավելացնել նոր 12-րդ կետ հետևյալ բովանդակությամբ՝
«12) Միգրացիոն ձկնատեսակների բնականոն շարժի խաթարման հավանականության գնահատում»:
Հիմնավորում 

Փոքր հիդրոէլեկտրակայանների շահագործումը կարող է խաթարել միգրացիոն ձկնատեսակների շարժը, ինչի արդյունքում կվնասվի վերջիններիս բնականոն կյանքը և բազմացումը: Էկոլոգիական թողքի մեծությունը չգերազանցող փաստացի ջրային հոսքի կուտակման (պատնեշի կամ ջրամբարի առկայություն) դեպքում տեղադրված պետք է լինի ձկների արդյունավետ շրջանցման համակարգ:

Աղբյուր՝ 

http://www.ieahydro.org/publications/
http://ec.europa.eu/environment/water/water-framework/info/intro_en.htm
https://ec.europa.eu/energy/intelligent/projects/sites/iee-projects/files/projects/documents/clean-e_development_of_ecological_standards_for_hydropower.pdf
4) Չափորոշիչների ցանկում ավելացնել նոր 13-րդ կետ հետևյալ բովանդակությամբ՝
 «13) Ջրամբարում կուտակված նստվածքի և մնացորդների՝ դեպի գետ արտահոսքի առկայություն»: 

Հիմնավորում
    Ջրամբարում կուտակված ջուրը իր հետ բերում է գետում առկա մնացորդներ, որոնք նստվածքի տեսքով առանձնանում են ջրամբարի հատակին: Այս մնացորդները մեծ կարևորություն ունեն էկոհամակարգի բազմազանության ապահովման համար և պետք է հետ վերադարձվեն բնություն: Կան նստվածքի արտահոսքի ապահովման մի քանի եղանակներ, որոնցից է ջրամբարի հատակին խողովակի առկայությունը, որը ջրի հետ մեկ տեղ դուրս է բերում նաև նստվածքը:  

Աղբյուր՝ 

http://www.ieahydro.org/publications/
http://eur-lex.europa.eu/resource.html?uri=cellar:5c835afb-2ec6-4577-bdf8-756d3d694eeb.0004.02/DOC_1&format=PDF
http://www.seehydropower.eu/download_deliverables/details.php?id=14
5) Չափորոշիչների ցանկում ավելացնել նոր 14-րդ կետ հետևյալ բովանդակությամբ՝
«14) Ջրի որակական հատկանիշների առանձնահատկությունների գնահատում»:  

Հիմնավորում

Նախքան  հիդրոէլեկտրակայանի շահագործումը պետք է վերլուծել և գնահատել ջրի որակական ցուցանիշների առանձնահատկությունները: Օրինակ՝ եթե գետի տվյալ հատվածում առկա է ջրում թթվածնի սակավություն, ապա հիդրոէլեկտրակայանի շահագործմանը զուգահեռ պետք է իրականացնել նաև ջրի հարստացում թթվածնով: 

Աղբյուր՝ 

http://www.ieahydro.org/publications/
https://ec.europa.eu/energy/intelligent/projects/sites/iee-projects/files/projects/documents/clean-e_development_of_ecological_standards_for_hydropower.pdf
6) Չափորոշիչների ցանկում ավելացնել նոր 15-րդ կետ հետևյալ բովանդակությամբ՝
«15) Փոքր հիդրոէլեկտրակայանների կառուցման և շահագործման արդյունքում թունավոր նյութերի (քսայուղեր, մաքրող և սառեցնող նյութեր) գետ արտանետման ռիսկերի գնահատում»:
Հիմնավորում

Փոքր հիդրոէլեկտրակայանների թե կառուցման և թե շահագործման ժամանակ հնարավոր է թունավոր նյութերի օգտագործում, որոնց դեպի գետ արտահոսքը կարող է մեծ վնաս հասցնել էկոհամակարգին: Պետք է գնահատել նման նյութերի՝ բնության մեջ հայտնվելու ռիսկերը և բացառել դրանք: 

Աղբյուր՝ 

http://www.ieahydro.org/publications/
7) Չափորոշիչների ցանկում ավելացնել նոր 16-րդ կետ հետևյալ բովանդակությամբ՝
«16) Փոքր հիդրոէլեկտրակայանը սնուցող խողովակներով ձկնատեսակների ներթափանցման ռիսկերի գնահատում»:
Հիմնավորում

Փոքր հիդրոէլեկտրակայանը սնուցող խողովակով կարող են ներթափանցել տարբեր ձկնատեսակներ: Վերջիններիս ներթափանցումը կանխելու համար պետք է կիրառել ցանցեր կամ էլեկտրական հոսքեր հաղորդող համակարգեր: 

Աղբյուր՝ 

http://www.ieahydro.org/publications/
8) Հանել կամ վերախմբագրել փոքր հիդրոէլեկտրակայանների կառուցման և շահագործման համար շրջակա միջավայրի վրա ազդեցության գնահատման չափորոշիչների 2-րդ կետի 4-րդ ենթակետը, քանի որ այն չի տալիս չափորոշիչի հստակ սահմանումը: 

9) Նախագծում սահմանված չեն նաև չափորոշիչների միավորները, դրանց թույլատրելի շեմերը, գնահատման սանդղակները և հաշվարկման մեթոդոլոգիաները: 
	Ընդունվել է:

Ընդունվել է:

Չի ընդունվել:

Չի ընդունվել:

Չի ընդունվել:

Չի ընդունվել:

Չի ընդունվել:


	1) Ենթակետը խմբագրվել է հետևյալ բովանդակությամբ.

«1)Հայաստանի Հանրապետության Կարմիր գրքում գրանցված և/կամ տեղանքին բնորոշ էնդեմիկ ձկնատեսակների,  ջրային բույսերի՝ հիդրոֆիտների   առկայություն,»:  

2)  Փոփոխությունը կատարվել է 1-ին ենթակետում: 
3) Ընդունելի չէ, քանի որ հիդրոտեխնիկական կառուցվածքներում (ներառյալ հիդրոէլեկտրակայաններ) ձկնուղիների և աստիճանների բարձրությանը ներկայացվող պահանջները սահմանված են ՀՀ քաղաքաշինության նախարարի 2001 թվականի հոկտեմբերի 1-ի «Նորմատիվատեխնիկական ակտերի կանոնակարգման մասին» N 82 հրամանով հաստատված «Հայաստանի Հանրապետության տարածքում գործող հանրապետական և միջպետական շինարարական նորմերի ցանկի»  ՍՆիՊ  2.06.07-87 «Հենապատեր, նավարկելի ջրարգելակներ, ձկնաթողման և ձկնապաշտպան կառուցվածքներ» և ՀՀ քաղաքաշինության նախարարի 2014 թվականի մարտի 3-ի N64-Ն հրամանով հաստատված «ՀՀՇՆ 33-01-2014 «Հիդրոտեխնիկական կառուցվածքներ. Հիմնական դրույթներ» շինարարական նորմերում, որոնց պահպանման դեպքում կապահովվի   ձկնատեսակների բնականոն շարժը: Նշենք նաև, որ վերոնշյալ ՍՆԻՊ-երը արդիականացման կարիք ունեն:

4) Ընդունելի չէ, քանի որ առաջարկը շրջակա միջավայրի վրա ազդեցության գնահատման չափորոշիչ չէ, այն շինարարական նորմ է:

5) Ընդունելի չէ, քանի որ հիդրոէլեկտրակայանները ջրի որակական փոփոխություն չեն առաջացնում: Եթե գետի տվյալ հատվածում առկա է ջրում թթվածնի սակավություն, ապա դա տվյալ գետի բնական վիճակն է:
6)  և 7) կետերով ներկայացված առաջարկություններն ընդունելի չեն, քանի որ դրանք շրջակա միջավայրի վրա ազդեցության գնահատման չափորոշիչներ չեն, այլ շինարարական նորմեր են, oր.՝ ցանցի առկայությունը և ցանցավանդակի պարամետրները սահմանվում են համապատասխան  շինարարական ՍՆԻՊ-ներով:
8) և 9) կետերով ներկայացված առաջարկություններն ընդունելի չեն: Էկոլոգիական թողքի պահպանումը  էկգոհամակարգերի պահպանման  համար առանցքային և կարևորագույն ցուցանիշ է, դրա սահմանումը որպես չափորոշիչ պարտադիր է: Իսկ չափորոշիչների միավորները, դրանց թույլատրելի շեմերը սահմանված չեն, քանի որ օր՝ էկոթողքը հաշվարկվում է յուրաքանչյուր գետահատվածի համար, աղմուկի  սահմանաչափը որոշվում է ՀՀ առողջապահության նախարարի 2002թ. մարտի 6-ի N 138 հրամանով հաստատված N2-III-11.3 սանիտարական նորմերի պահանջների համաձայն:


